
7. sal.
9
Salmai girje.



5 Jos sunji bahaid læm dakkam, gutte rafhe muin
adna, daihe su rievadam, gutte ašetaǥa muo vaššalaš
læi, 1 Sam. 24, 10. .


6 de doarradallus vaššalaš muo sielo ja jufsus son
dam ja dulbmus son muo hægga adnami, ja addus son
muo gudne gavjast orrot! Sela.

7 Bagjan, hærračam, du boarestad, bajed ječčad
muo vaššalaǯaidam hirbmos moare vuosstai, ja gocca
muo oudast, don, gutte asatam læk duomo.

8 Ja čoagganekkusek olbmuk du birra, ja maca
ruftud sin bagjel allagassi.

9 Hærra duomo adna olbmui bagjel; dubme muo,
hærračam; dappatuvvus munji muo vanhurskesvuođa ja
muo mainetesvuođa mield! 
1 Mosesg. 18, 25. sal. 9, 5; 17. 1.


10 Adde, atte ibmelmættomi bahhavuotta nokka ja
nanosmatte dam vanhurskas; alma vaimoid ja manemuǯaid
don sogardak, vanhurskes Ibmel! 
Sal. 104, 35. 1 gon. 8, 39. Jer. 17, 10; 20, 12.


11 Muo galbba læ Ibmel lut, gutte læ sin bæsste,
guđek duođalaǯak læk vaimost.

12 Ibmel læ vanhurskes duobmar, ja Ibmel, gutte 
moarrai šadda juokke bæive.

13 Jos son[1] i jorggal, de miekes basstelen son[2]
dakka, davges gældda ja garvesen dam dakka, 
5 Mosesg. 32, 41. čier. 3, 12.


14 Ja rakad sunji jametægje værjoid; njuolaides son
buollen dakka.

15 Gæč, rieǥadattemen son læ varnotesvuođaid, sistes
guoddemen læ oasetesvuođaid ja rieǥadatta bettusid. 
Job 15, 35. Es. 59, 4.


16 Rogge son læ rappom ja dam goppam; mutto
son jorral dam roggai, maid son rakad. 
Sal. 9, 16. sadnev. 26, 27.


17 Ruftud su oaive ala boatta dat oasetesvuotta,
maid son rakad, ja su ječas oaivvečok ala boatta su vækkavaldalašvuotta.
Sadnev. 5, 22.





	↑ Dat ibmelmættom.

	↑ Ibmel.

